
ПРЕПАРАТТАРДЫҢ ТИІМДІЛІГІ

Шаяманова О.Г.

Қазақстан Республикасы президенті Н.Ә.Назарбаев жыл сайынғы халыққа
Жолдауларында ауылдың одан әрі даму жолдарын айқындап отырады.
Жаһандану үстіндегі әлемдік шаруашылықта маңызды саланың бірі және
қоғамның қалыпты дамуын қамтамасыз ететін аграрлық сектор болып отыр. Ауыл
шаруашылығы мен азық-түлік өндіру секторлары арқылы экономика қарқынды
дамып, нарықты сапалы және бәсекеге қабілетті өнімдермен толтыруда. Қазіргі
таңда Қазақстан Республикасында арпаның егістік көлемі 2 млн.га жуық. Оның 90
пайызы мал азығына жұмсалатын болса, 10 пайызы сыра өндірісінде
қолданылады.

Республикамызда бидай ең басты дақыл болғандықтан, арпаға аса көңіл
бөлінбейді. Алайда, арпаның халық шаруашылығындағы маңызы өте зор, оның
дәнінен көптеген салада пайдаланылатын сан алуан заттар жасалады. Арпа
жармасы – бағалы әрі нәрлі тағамдардың бірі. Арпаны тері илейтін, тоқыма және
кондитер өнеркәсібімен қатар медицинада да кеңінен қолданады. Бұл өнеркәсіп
салаларының негізгі шикізаты арпа дәні болғандықтан оған сұраныс артуда.

Зиянды биофактордың әсерін басу және оларды толық жою үшін әртүрлі
әдістер бар. Олардың ішінде басты орынды өсімдіктерді қорғаудың химиялық
әдісі, кейде заманауи егіншілікте «химиялық егіншілік» деп те атайды.

Арпаның егін көгі зиянкестеріне астықтық жолақ бүргесі – Phyllotreta vittula
Redt., арпаның швед шыбыны – Oscinella pusilla Meig., астық сабағының үлкен
бүргесі – Chaetocnema aridula Gyll. және астық сабағының кіші бүргесі – C.
hortensis Goeffr. зиян келтіреді. Атап кетілген түрлер Ақмола облысында әртүрлі
дәрежеде таралған.

Зерттеу мақсаты – Ақмола облысы орманды-дала аймағында арпаның егін
көгі зиянкестеріне қарсы әртүрлі әсер етуші заттары, шығын мөлшерлері
бойынша химиялық препараттармен өңдеудің ықпалын анықтау.

Зерттеу әдісі – танаптық тәжірибе, мөлдектердің ауданы 2 га, қайталымы –
2. Жаздық арпаның сорты – Целинный 91. Егістіктегі тәжірибе нұсқалары жүйелі
әдіспен орналастырылды. Жұмыс сұйықтығының шығын мөлшері 100 л/га және
10 л/т есебінен. Тәжірибеде зиянкестердің таралуы мен дамуына келесі әсер етуші
заттардың лямбда-цигалотрин (100г/л), шығын мөлшері 0,1 л/га, имидаклоприд
(500 г/л), шығын мөлшері 0,4 л/т, тиаметоксам (350 г/л), шығын мөлшері 0,5 л/т
препараттардың химиялық әсері зерттелді.



Зерттеу жұмыстары Ақмола облысының Бурабай ауданында, механикалық
құрамы орташа, кәдімгі қара топырақта жүргізілді. 2013 жылы ауа-райы
жағдайлары дәнді дақылдардың вегетациясы басында топырақтағы ылғал
жеткілікті болғандықтан, егін-көгінің біркелкі шығуына ықпал етті. Бірақ
егін-көгі-масақтану кезеңдерінің аралығында өсімдіктерге ылғалдың
жетіспеушілігі байқалды, бұл жағдайлар сабақтың жасырын зиянкестері мен
астықтың жолақ бүргесінің таралуына әсер етті. Тұқымдарды дәрілеу себу
алдында, ал егінді бүрку егін-көгінің толық шығуы кезеңінде жүргізілді.

1 кесте – Арпаның егін көгін өңдеуде астықтың жолақ бүргесіне қарсы
препараттардың биологиялық тиімділігі, «Есіл- Агро» ЖШС (2013 жыл)

лямбда-цигалотрин, 100
г/л 0,1 л/га 23 80 14,5 45,3

тиаметоксам, 350 г/л 0,5 л/т 2 98,3 2,0 6,3
имидаклоприд, 500 г/л 0,4 л/т 3 97,4 2,5 7,8
бақылау (өңдеусіз) 115 32

Есептеу және бақылау әдістемесі апробацияланған. Зерттеу нәтижесі
арпаның егін-көгін зиянкестерден қорғауда тұқымдарды дәрілейтін
инсектицидтік әсерлі препараттардың үлкен маңызы бар екенін көрсетті.
Айтарлықтай, астықтың жолақ бүргесінің саны бақылау (өңдеусіз) нұсқасымен
салыстырғанда төмендеді, биологиялық тиімділігі 97,4-98,3% құрады, бұл
егін-көгін өңдеуге қарағанда 17,4-18,3% жоғары. Сонымен қатар, бақылау
(өңдеусіз) нұсқасымен салыстырғанда өсімдіктердің зақымдалуы да төмендеді.
2 кесте – Арпаның себу алдындағы тұқым дәрілеудің сабақтың жасырын

зиянкестеріне қарсы препараттардың биологиялық тиімділігі,
«Есіл- Агро» ЖШС (2013 жыл)

0,1 л/га 1,2 56,6 2,3 50



тиаметоксам, 350 г/л 0,5 л/т 0,5 83,3 0,4 91,3
имидаклоприд, 500 г/л 0,4 л/т 0,5 83,3 0,4 91,3

Бақылау (өңдеусіз) 3,0 4,6

Зерттеу кезінде арпаның егін-көгін сабақтың жасырын зиянкестерінен
қорғауда инсектицидтік әсерлі тұқым дәрілегіштер жақсы нәтиже берді.
Сабақтың жасырын зиянкестерінің саны бақылау (өңдеусіз) нұсқасымен
салыстырғанда төмен болды, ең жоғары биологиялық тиімділікті имидаклоприд
(500 г/л), шығын мөлшері 0,4 л/т, тиаметоксам (350 г/л), шығын мөлшері 0,5 л/т
әсер етуші заттары көрсетті.

2 кесте – Арпаның өнімділігіне инсектицид пен тұқым дәрілегіштердің
әсері,
«Есіл- Агро» ЖШС (2013 жыл)

Нұсқа әсер етуші зат Шығын мөлшері

Тұқым өнімі

ц/га

%
лямбда-цигалотрин6 100
г/л 0,1 л/га 12,0 9,1
тиаметоксам 350 г/л 0,5 л/т 12,3 11,8

имидаклоприд 500 г/л 0,4 л/т 12,2 10,9
Бақылау (өңдеусіз) 11,0

Арпаның егін-көгін қорғау - зиянкестердің әсерінен төмендейтін өнімділікті
сақтауды қамтамасыз етеді. Барлық нұсқаларда қосымша өнім алынды.
Сәйкесінше, ең жоғары шаруашылық тиімділікті инсектицидтік әсері бар
имидаклоприд (500 г/л), шығын мөлшері 0,4 л/т және тиаметоксам (350 г/л),
шығын мөлшері 0,5 л/т әсер етуші заттармен өңделген тұқымдарды дәрілеу
нәтижесінде алынды.

Арпаның егін-көгін қорғауда инсектицидтерді тұқым дәрілеу жолымен
қолданудың маңызы зор.

Ғылыми жетекші: а.ш.ғ.к., доцент Тулеева А.К.


